
Devaih Kritam 07 Vishnu Stotram

தே³வை: க்ரு’தம் 7 விஷ்ணுஸ்தோத்ரம்

தே³வா ஊசு: ।
நமோ ஹிரண்யக³ர்பா⁴ய ஸர்வஸ்ரு’ஷ்டிவிதா⁴யிநே ।
நம:ஸ்தி²திக்ரு’தே துப்⁴யம் விஷ்ணவே ப்ரப⁴விஷ்ணவே ॥ 13॥
நமோ ஹரஸ்வரூபாய பூ⁴தஸம்ஹாரகாரிணே ।
நிர்கு³ணாய நமஸ்துப்⁴யம் ஶிவாயாமிததேஜஸே ॥ 14॥
அவஸ்தா²ரஹிதாயாத² நிர்விகாராய வர்சஸே ।
மஹாபூ⁴தாத்மபூ⁴தாய நிர்லிப்தாய மஹாத்மநே ॥ 15॥
நமஸ்தே பூ⁴தபதயே மஹாபா⁴ரஸஹிஷ்ணவே ।
த்ரு’ஷ்ணாஹராய நிர்வைராக்ரு’தயே பூ⁴ரிதேஜஸே ॥ 16॥
மஹாதை³த்யமஹாரண்யநாஶிநே தா³வவஹ்நயே ।
தை³த்யத்³ருமகுடா²ராய நமஸ்தே ஶூலபாணயே ॥ 17॥
மஹாத³நுஜநாஶாய நமஸ்தே பரமேஶ்வர ।
அம்பி³காபதயே துப்⁴யம் நமஸ்ஸர்வாஸ்த்ரதா⁴ரக ॥ 18॥
நமஸ்தே பார்வதீநாத² பரமாத்மந்மஹேஶ்வர ।
நீலகண்டா²ய ருத்³ராய நமஸ்தே ருத்³ரரூபிணே ॥ 19॥
நமோ வேதா³ந்தவேத்³யாய மார்கா³தீதாய தே நம: ।
நமோ கு³ணஸ்வரூபாய கு³ணிநே கு³ணவர்ஜிதே ॥ 5.2.20॥
மஹாதே³வ நமஸ்துப்⁴யம் த்ரிலோகீநந்த³நாய ச ।
ப்ரத்³யும்நாயாநிருத்³தா⁴ய வாஸுதே³வாய தே நம:॥ 21॥
ஸங்கர்ஷணாய தே³வாய நமஸ்தே கம்ஸநாஶிநே ।
சாணூரமர்தி³நே துப்⁴யம் தா³மோத³ர விஷாதி³நே ॥ 22॥
ஹ்ரு’ஷீகேஶாச்யுத விபோ⁴ ம்ரு’ட³ ஶங்கர தே நம: ।
அதோ⁴க்ஷஜ க³ஜாராதே காமாரே விஷப⁴க்ஷண ॥ 23॥

நாராயணாய தே³வாய நாராயணபராய ச ।
நாராயணஸ்வரூபாய நாராணயதநூத்³ப⁴வ ॥ 24॥
நமஸ்தே ஸர்வரூபாய மஹாநரகஹாரிணே ।
பாபாபஹாரிணே துப்⁴யம் நமோ வ்ரு’ஷப⁴வாஹந ॥ 25॥
க்ஷணாதி³காலரூபாய ஸ்வப⁴க்தப³லதா³யிநே ।
நாநாரூபாய ரூபாய தை³த்யசக்ரவிமர்தி³நே ॥ 26॥
நமோ ப்³ரஹ்மண்யதே³வாய கோ³ப்³ராஹ்மணஹிதாய ச ।
ஸஹஸ்ரமூர்த்தயே துப்⁴யம் ஸஹஸ்ராவயவாய ச ॥ 27॥
த⁴ர்மரூபாய ஸத்த்வாய நமஸ்ஸத்த்வாத்மநே ஹர ।
வேத³வேத்³யஸ்வரூபாய நமோ வேத³ப்ரியாய ச ॥ 28॥
நமோ வேத³ஸ்வரூபாய வேத³வக்த்ரே நமோ நம: ।
ஸதா³சாராத்⁴வக³ம்யாய ஸதா³சாராத்⁴வகா³மிநே ॥ 29॥
விஷ்டரஶ்ரவஸே துப்⁴யம் நமஸ்ஸத்யமயாய ச ।
ஸத்யப்ரியாய ஸத்யாய ஸத்யக³ம்யாய தே நம:॥ 5.2.30॥
நமஸ்தே மாயிநே துப்⁴யம் மாயாதீ⁴ஶாய வை நம: ।
ப்³ரஹ்மகா³ய நமஸ்துப்⁴யம் ப்³ரஹ்மணே ப்³ரஹ்மஜாய ச ॥ 31॥
தபஸே தே நமோऽஸ்த்வீஶ தபஸாம் ப²லதா³யிநே ।
ஸ்துத்யாய ஸ்துதயே நித்யம் ஸ்துதிஸம்ப்ரீதசேதஸே ॥ 32॥
ஶ்ருத்யாசாரப்ரஸந்நாய ஸ்துத்யாசாரப்ரியாய ச ।
சதுர்வித⁴ஸ்வரூபாய ஜலஸ்த²லஜரூபிணே ॥ 33॥
ஸர்வே தே³வாத³யோ நாத² ஶ்ரேஷ்ட²த்வேந விபூ⁴தய: ।
தே³வாநாமிந்த்³ரரூபோऽஸி க்³ரஹாணாம் த்வம் ரவிர்மத:॥ 34॥
ஸத்யலோகோऽஸி லோகாநாம் ஸரிதாம் த்³யுஸரித்³ப⁴வாந் ।
ஶ்வேதவர்ணோऽஸி வர்ணாநாம் ஸரஸாம் மாநஸம் ஸர:॥ 35॥
ஶைலாநாம் கி³ரிஜாதாத: காமது⁴க்த்வம் ச கோ³ஷு ஹ ।
க்ஷீரோத³தி⁴ஸ்து ஸிந்தூ⁴நாம் தா⁴தூநாம் ஹாடகோ ப⁴வாந் ॥ 36॥
வர்ணாநாம் ப்³ராஹ்மணோऽஸி த்வம் ந்ரு’ணாம் ராஜாஸி ஶங்கர ।
முக்திக்ஷேத்ரேஷு காஶீ த்வம் தீர்தா²நாம் தீர்த²ராட்³ ப⁴வாந் ॥ 37॥

உபலேஷு ஸமஸ்தேஷு ஸ்ப²டிகஸ்த்வம் மஹேஶ்வர ।
கமலஸ்த்வம் ப்ரஸூநேஷு ஶைலேஷு ஹிமவாம்ஸ்ததா²॥ 38॥
ப⁴வாந்வாக்³வ்யவஹாரேஷு பா⁴ர்க³வஸ்த்வம் கவிஷ்வபி ।
பக்ஷிஷ்வேவாஸி ஶரப: ⁴ ஸிம்ஹோ ஹிம்ஸ்ரேஷு ஸம்மத:॥ 39॥
ஶாலக்³ராமஶிலா ச த்வம் ஶிலாஸு வ்ரு’ஷப⁴த்⁴வஜ ।
பூஜ்யரூபேஷு ஸர்வேஷு நர்மதா³லிங்க³மேவ ஹி ॥ 5.2.40॥
நந்தீ³ஶ்வரோऽஸி பஶுஷு வ்ரு’ஷப: ⁴ பரமேஶ்வர ।
வேதே³ஷூபநிஷத்³ரூபீ யஜ்வநாம் ஶீதபா⁴நுமாந் ॥ 41॥
ப்ரதாபிநாம் பாவகஸ்த்வம் ஶைவாநாமச்யுதோ ப⁴வாந் ।
பா⁴ரதம் த்வம் புராணாநாம் மகாரோऽஸ்யக்ஷரேஷு ச ॥ 42॥
ப்ரணவோ பீ³ஜமந்த்ராணாம் தா³ருணாநாம் விஷம் ப⁴வாந் ।
வ்யோமவ்யப்திமதாம் த்வம் வை பரமாத்மாஸி சாத்மநாம் ॥ 43॥
இந்த்³ரியாணாம் மநஶ்ச த்வம் தா³நாநாமப⁴யம் ப⁴வாந் ।
பாவநாநாம் ஜலம் சாஸி ஜீவநாநாம் ததா²ம்ரு’தம் ॥ 44॥
லாபா⁴நாம் புத்ரலாபோ⁴ऽஸி வாயுர்வேக³வதாமஸி ।
நித்யகர்மஸு ஸர்வேஷு ஸந்த்⁴யோபாஸ்திர்ப⁴வாந்மதா ॥ 45॥
க்ரதூநாமஶ்வமேதோ⁴ऽஸி யுகா³நாம் ப்ரத²மோ யுக:³ ।
புஷ்யஸ்த்வம் ஸர்வதி⁴ஷ்ண்யாநாமமாவாஸ்யா திதி²ஷ்வஸி ॥ 46॥
ஸர்வர்துஷு வஸந்தஸ்த்வம் ஸர்வபர்வஸு ஸங்க்ரம: ।
குஶோऽஸி த்ரு’ணஜாதீநாம் ஸ்தூ²லவ்ரு’க்ஷேஷு வை வட:॥ 47॥
யோகே³ஷு ச வ்யதீபாதஸ்ஸோமவல்லீ லதாஸு ச ।
பு³த்³தீ⁴நாம் த⁴ர்மபு³த்³தி⁴ஸ்த்வம் கலத்ரம் ஸுஹ்ரு’தா³ம் ப⁴வாந் ॥ 48॥
ஸாத⁴காநாம் ஶுசீநாம் த்வம் ப்ராணாயாமோ மஹேஶ்வர ।
ஜ்யோதிர்லிங்கே³ஷு ஸர்வேஷு ப⁴வாந் விஶ்வேஶ்வரோ மத:॥ 49॥
த⁴ர்மஸ்த்வம் ஸர்வப³ந்தூ⁴நாமாஶ்ரமாணாம் பரோ ப⁴வாந் ।
மோக்ஷஸ்த்வம் ஸர்வவர்ணேஷு ருத்³ராணாம் நீலலோஹித:॥ 5.2.50॥
ஆதி³த்யாநாம் வாஸுதே³வோ ஹநூமாந்வாநரேஷு ச ।

யஜ்ஞாநாம் ஜபயஜ்ஞோऽஸி ராம: ஶஸ்த்ரப்⁴ரு’தாம் ப⁴வாந் ॥ 51॥
க³ந்த⁴ர்வாணாம் சித்ரரதோ² வஸூநாம் பாவகோ த்⁴ருவம் ।
மாஸாநாமதி⁴மாஸஸ்த்வம் வ்ரதாநாம் த்வம் சதுர்த³ஶீ ॥ 52॥
ஐராவதோ க³ஜேந்த்³ராணாம் ஸித்³தா⁴நாம் கபிலோ மத: ।
அநந்தஸ்த்வம் ஹி நாகா³நாம் பித்ரூ’ணாமர்யமா ப⁴வாந் ॥ 53॥
கால: கலயதாம் ச த்வம் தை³த்யாநாம் ப³லிரேவ ச ।
கிம் ப³ஹூக்தேந தே³வேஶ ஸர்வம் விஷ்டப்⁴ய வை ஜக³த் ॥ 54॥
ஏகாங்ஶேந ஸ்தி²தஸ்த்வம் ஹி ப³ஹி:ஸ்தோ²ऽந்வித ஏவ ச ॥ 55॥
இதி ஶிவபுராணே ருத்³ரஸம்ஹிதாயாம் யுத்³த⁴க²ண்டே³ த்³விதீயாத்⁴யாயாந்தர்க³தம்

தே³வை: க்ரு’தம் விஷ்ணுஸ்தோத்ரம் ஸமாப்தம் ।
ஶிவபுராண । ருத்³ரஸம்ஹிதா । யுத்³த⁴க²ண்ட³ । அத்⁴யாய 2/13-55॥

